
consensu et beneplacito aupradictorum ciuium dedimus, donauimus et contulimusT 
imo damus, donarmi, conferimus presenti priuilegio per ipsos et ipsorum poste- 
ritates tenendas, habendas et perpetuo possidendas. Datum ut supra.

X C V f f l .

Anno 1359— 1377. In Vissegrad.

P r i v i l e g i u m  L u d o v i c i  I. R e g i s ,  q u o  i n c o l a e  R e g n i  t o t i u s  
S l a v o n i a e  ab orni l i  a l i a  p r a e t e r  u n i u s  R e g n i  h u j u s  B a n i  

j u r i s d i c t i o n e  e x i m u n t u r .

Nos Lodovicus Dei gratia R e x  Hungarie, Polonie, Dalmatie etc. Memorie 
commendantes tenore presentium significamus, quibus expedit vniversis : quod 
Dyonisius filius Johanis de Orbouch, sua, ac vniversorum  nobilium et aliorum 
hominum regni nostri Sclavonie personis ad nostre serenitatis accedendo pre- 
sentiam, exhibuit nobis quasdam litteras nostras patentes maiori sigillo nostro 
consignatas, tenoris infrascripti, supplicans humiliter nostre Maiestati, vt ipsas 
litteras nostras patentes presentibus de verbo ad verbum transcribí et trans- 
sumpmi facere dignaremur pro eisdem ad cautelam ; quarum tenor talis est : 
Nos Lodovicus Dei gratia R e x  Hungarie memorie commendantes tenore presen­
tium significamus quibus expedit vn iversis: quod nos de statu tranquiliori fide- 
lium nostrorum nobilium videlicet et aliorum quorumlibet hominum in regno 
nostro Sclavonie existentium providentes huiusmodi gratiam eisdem duximus 
faciendam , vt nullus omnino hominum ipsos in Curiam nostrani, ve l in aliquo- 
rum aliorum Judicum extraneorum, e x  ista parte fluvii D rave existentium, pre­
sen tiam citare va leat, aut alicubi res et bona eorundem prohibere ; sed si 
qui cum eisdem regni Sclavonie hominibus quicquam habent actionis, in pre­
sentía Bani ipsius regni Sclavonie, v e l vices eius gerentis, legitime exsequatur. 
Et si in iudicio ipsius Bani, vel vices eius gerentis, aliquis querelantium suspi- 
calus fuerit, nec contenlus esse voluerit, extunc seriem Judicii per ipsum B a- 
num, vel v ices eius gerentem facti, in nostram et Prelatorum ac Baronum no- 
strorum presentiam in Curiam nostram transducere valeat atque possit, pro de- 
liberatione fienda super Judicio prenotato. Datum in Vissegrad in Festo deco- 
lationis Sancii Johannis Baptiste. Anno Domini Millesimo trecentesimo quinqua­
gesim o nono. Nos itaque iustis et iuri consonis supplicationibus prefati D yo - 
nisii nominibus, quibus supra, nostre humiliter porrectis Maiestati, pietate favo­
rabili inclinati, iam dictas litteras nostras patentes presentibus de verbo ad v e r-


